
If one doubts, one must be silent; for 

whatever discourse one may hold, to 

speak is to affirm. And, since I did 

not have the courage of silence and 

renunciation, I wanted to believe, I 

believed. I believed at least in the 

relativity of things and in the 

succession of phenomena. 

HAAKON M •. CHEVALIER 

The Ironic Temper. 

ABSTRACT 

Voetskrif was written in 1975 while the poet Breyten 

Breytenbach was awaiting trial in Pretoria. The anthology 

itself was published in 1976 and reflects the poet's seclu-

sion in space and time. As such, the theme of exile once 

again comes to the fore in the work of this Afrikaans poet. 

Estranged from all immediate contact with the outside 

world, the poet looks inwards. In order to fill the void, 

he relies on his memory to conceptualize a world in terms 

of a reality of words. The exploration of space-time is 

done through the medium of imagination. Dreams and memories 

must suffice to reach beyond the boundaries of imprisonment. 

The poet's imagination also enables him to "mark time". 

He needs to breathe in death's house - the prison - and this 

is done by manipulating the word. The absence of time in 

the prison is transformed into the timelessness of thought 

as the poet strives through one poem after the other, to a

dapt himself and alleviate his distress. Each poem can be 

seen as an interlude delaying the flow of time. The typo

graphy of the poems may suggest that the lyric moment abolishes 

time. However, Breytenbachis existence in time and space 

cannot be. ignored and the "here arid now" always refers to 

the prison-cell. The use of the Zen-Buddhistic concept of 

time and the "here and now" may convey a sense of apathy 

to the Western mind, yet the poet is clearly preocc~pied · 

with time and space. 

In chapter one different approaches to space-time are 

traced. Man's attempt to transcend time and his experience 

of past time as being irrevocably lost, emphasize man's fear 
.· 

of a flow that is beyond his control. Time is predominantly 

seen as an inner awareness underlying man's conduct and.of

ten leads to a nihilistic approach towards life. Memories, 

hopes and dreams are means of combating reality and art pro

vides an escape by contemplating new beginnings~ Art, as 

well as reflecting man's innermost longing;:;, lends irony to 

our existence~ 

In the second chapter (Mikpunt - 'n Canto vir E. P.) is 

scrutinized insofar as it provides motifs and references to 



other poems. Against the background of the prison, the 

poet reaches out to other writers wi.th whom he feels·an affi

nity. His beloved is also invoked in order to keep a time 

alive which is to a certain extent beyond recall, since it 

can only be relived out of time. Breytenbach's attempt to 

use poetry to undo mistakes, however, meets with no concrete 

results. Ezra Pound, to whom he addresses. himself, cannot 

be recalled and the written word is as such the last wotd 

spoken. 

Chapter three explains the utilisation of the dream, 

imagination and memory. The "I". of the speaker explores 

various ways and means of reaching moments in space-time 

from which he is physically barred. Certain leitmotifs in 

this work reveal the poet's desire to establish .contact with 

a world from which he is excluded. In this process, his 

poetry becomes a .representation of man in search of that 

which is fundamental to his existence. 

In chapter four Breytenbach's attempt to step out of 

\~
time is investigated with particular reference to the night, 

stillness and Zen-Buddhism. The idea of the relativity of 

time is accentuated. Through zazen, time is conq~ered and 

also accepted as inconquerable. 

Chapter five is a discussion of the importance of the 

foot with regard to the journey through poetry and space-time. 

This leads to the conclusion that man i~ constantly journey

ing through life. The scientist attempts an objective ex

planation of the world as it presents itself to him. Like

wise the poet seeks answers and finally records what he has 

learned. With reference to Breyten Breytenbach it may be 

concluded that his poetry is not a denial, .but an affirma

tion of reality. Art can therefore be seen as a necessary. 

outlet for a poet as he journeys towards the infinite to 

which the WORD can only· point. 

INLEIDING 

Met die verskyning van Breyten Breytenbach se debuut

bundel, Die Ysterkoei moet sweet (1964), is die preokkupa

sie met die digterskap reeds opvallend. As digter lewer 

hy nie net kommentaar op sy gemoeidheid met die poesie nie, 

maar hy toon ook aan in watter mate hy as kunstenaar by die 

werklikheid betrokke is. As digter-mens bevind hy horn bin

ne twee leefruimtes, naamlik die van die poesie en die van 

die werklikheid. Maar die wyse waarop tyd en ruimte in die 

poesie en werklikheid beleef word, verskil radikaal. Ener

syds omdat die liter@re teks n woordw~reld is en nou een

maal nie die werklikheid kan wees nie. Andersyds is die 

woord as teken of referent nie gelykstaande aan die saak of 

fenomeen waarna dit in die werklikheid verwys nie. Die 

aanname dat die poetiese woord tekortskiet, is nie net be~ 

perk tot die taal van die gedig nie. Ook in die daaglikse 

omgangstaal is die letter - of klankbeeld slegs tekens wat 

die werklikheid meet oproep. Om die begrip werklikheid te 

bepaal, is dus geen eenvoudige taak nie. 

Breytenbach bly bewus van sy bestaan binne tydruimte-

1 ike verband. Met die verwysingsraamwerk wat die taal horn 

bied, gee hi verslag van sy w@reld~ Selfs die taal verkry 

dan so 'n tydruimtelike karakter. Di t gee beslag aan die 

werklikheid. 

n Belangrike uitvloeisel van die beskouing van die· 

taal en die werklikheid as tydruimtelike gegewe is die mens 

se gebondenheid daaraan. Hiervolgens staan alle menslike 

ervarings in die teken van die tydruimtelike en word dit 

dienooreenkomstig beoordeel. Die bewuswording dat die lewe 

tot ~ sekere tyd of ruimte verskraal word, veroorsaak dat 

die mens vervreemd voel van arider tye of ruimtes buite sy 

onmiddellike ervaringsveld. Dit is in die lig van hierdie 

vervreemdingsbesef dat die beswerende mag van die woord as 

middel tot die oorbrug van tyd en ruimte in die poes.ie ge

sien moet word. 

As gevolg van die skeiding tussen tye en ruimtes pro

beer die digter, in en deur die woord, die werklikheid tot 

sintese bring. Die resultaat is dat werklikheid heel dik~ 

wels, eers as poetiese of taalwerklikheid gerealiseer.word. 

Die werkwyse het Breytenbach met alle digters in gemeen. 

As mens weet hy nietemin dat die tydruimtelike karakter van 

die werklikheid nie altyd korrespondeer met die tyd en ruim

te binne die gedig nie. Die werklikheid is in TI voortduren

de toestand van vloei terwyl di t juis in die digkuns om 'n 

strewe na duursaamheid gaan. Selfs al sou die digte~ die 

veranderende aard van die werklikheid wou voorstel, is die 

identifikasie steeds TI bevestiging van die begeerte om die 

werklikheid sinvol te verklaar. 

Die soeke na 'n standvastige verwysingsraamwerk, om tot 

sinvolle verklaring van die bestaan te kom, het in veel van 

die moderne poesie gelei tot die vooropstelling van die mo

ment, die oomblik in al sy intensiteit. Dit bied die ge

leentheid om buite die vloei van ruimte en tyd TI bestekop

name te maak. Ofskoon die teegaan van die tydsverloop. 

geensins nuut in die kuns is nie, is die manipulasie van 

die tyd by Breytenbach TI opmerklike en allesomvattende dryf

krag tot die skrywersambag. Omdat die oomblik, alhoewel 

dit vervlietend is, TI greep op die werklikheid is, sal die 

sintuiglike opgaan daarin TI deurgronding van die werklik

heid wees. Die veelvuldige gebruik van die sinestesie in 

die werk van Breytenbach mag juis dui op die strewe na kon

krete aftast.ing van die werklikheid. 

Vir saver 'n selfstandige perspektief op die werklik.:.. 

heid 'n objektiewe waarnemer veronderstel, is di t belangrik 

. dat die posisie van die ek-spreker nagegaan sal word. In 

Voetskrif is perspektief deurslaggewend aangesieri,die' tyd

ruimtelike verkenning· vanui t gevangenskap gemaak word.. Al-

le waarneming geskied vanuit die gesigspunt en meet daar

volgens beoordeel word. Vanwee die fisiese feit van sy bal

lingskap moes Breytenbach horn beroep pp die verbeelding, aan

gesien onmiddellike waa~nemirig van ander ruimtes onmoontlik ~ 

was. Die droom en die herinnering voorsien irt sy poesie in 

die behoefte. Die digter put uit die lae van die menslike 

onderbewussyn en gaan daardeur die domein van tydloosheid 

binne. Die drome en herinneringe lei horn terug na TI oer

bewussyn waarin alle ervarings simu1taan saambestaan. 

Maar verinnerliking dui op distansiering van die werklik

heid en die opwelling van beelde benadruk dat beeldspraak 

nog nie werklikheid self is nie. Die taal gaan gebuk ender 

die las om ver-beelde situasies van hul skynaansien te ver

los. Soos die bundeltitel Voetskrif suggereer, is nie net 

die werklikheidsbelewing onuithoudbaar nie - hy skryf met 

die voet -, obk die woord in ~l sy verbeeldingryke nuanses 

lei nie tot ~ bevredigende ontknoping nie. 

Vanuit die geding met die woord en die werklikheid 

soek die digter na feitlikhede wat aan die tydruimtelike 

bestaan outentisiteit kan verleen. Die verkenning deur die 

streke van die menslike gees kom egter nie langs die een

voudigste weg tot stand nie. Die bestekopname berus gro

tendeels op introspeksie, maar hieruit ontstaan ook die 

paradoksale. Vanuit afsondering, ender andere in die her

innering, die liefde, die digkuns en die meer konkrete be

lewenis van die gevangenis streef die digter na betrokken- ~ 

heid. Voetskrif skep dan ook die indruk van betrokkenheid 

wa'.arin'die woord nie net 'n vlugskrif vanui t die isolasie 

moet wees nie, maar die fisiese belewenis van die werklik

heid tydruimtelik moet herskep. Die wyse waarop die werk

likheid egter tot herkenning gedwing word en dan heel dik

wels tot beswering gebring word, kom nie weg van die spel 

met perspektief nie. Die belewing van die nag, die stilte 

en die zazen bevestig dat absolute tyd en ruimte geen be-

staansreg het nie. Dit maak eerder voorsiening vir verskil

lende perspektiewe wat wissel na gelang van die waarnemer 

se gedagtevlugte. 

Die opvallendste indruk wat die bundel skep, is een 

van opheffing van tyd .en ruimte. Tussen die u'i terstes van 

inperking en volslae dimensieloosheid beweeg die woord om. 

waar tyd en ruimte nie bestaan nie,· beslag·daaraan te gee, 

of, waar-dit w~l- bepe~kerid optr~e,·lewensr~imte te skep. 

Vir sever die woord in Voetskrif ~ lewensruimte meet skep, 

kom die siening van po~sie as asemhaling sterk na vore. 

Daar kan asem gehaal word ofskoon die bevryding nie in die 

geestelike veryl nie. Daarvoor is Breytenbach te veel mens 

en is die stoflike en die verganklike 'n aanduiding van fi

nali tei t. 

Breytenbach se tydruimtelike ingesteldheid vertoon 

meerdere fasette wat om verheldering vra. Dit kom neer op 

die onderskeid tussen werklikheid en kuns, maar juis in 

laasgenoemde word daar deur middel van die literere erfenis 

verskeie lewenshoudings aangevoor. Dit is juis hierdie be

sonderse lewenswyse wat die natuurwetenskaplike opvatting 

van tyd en ruimte tot die uiterste toe beproef. 

Wat die werkwyse in hierdie studie betref, sal ek dit 

as my uitgangspunt stel om aan te toon waarin die verwik-

keldheid van hierdie bundel sy oorsprong het. Voorlopig 

gestel, gaan dit hier om die gewoon menslike interpretasie 

van tyd, gesien teen die agtergrond van wetenskaplike fun

dering vir die tydruimtelike verskynsel. 

In.hoofstuk 1 sal die filosofiese siening van tyd en 

ruimte bespreek word. Daar sal geen ingewikkelde wiskun

dige bewysvoerings wees nie. Die gevolge van die verskil

lende benaderingswyses vir die mensdom sal wel aandag ge

niet. Eerstens sal die idee van tydsvloei ter sprake kom 

en gepaardgaande daarmee die mens se herskep van die tyds

vloei om homself te herorienteer. Die psigologiese aspek 

sal oak aangesny word vir saver die mens se tydruimtelike 

gerigtheid vanuit die gesigspunt verklaar kan word. Daar 

sal kortliks ingegaan word op die vraag waarom die nihi

listiese sienswyse juis in die tydruimt~like belewing na 

vore kom. Die ontkoming aan ~ defaitistiese ingesteldheid 

sal in die Boeddhistiese leefwyse nagegaan word. So ook 

die verskynsel dat die kosmiese belewing van tyd en ruimte 

in die Zen-Boeddhisme by Breytenbach soveel voorkeur geniet. 

In aansluiting hierby sal die onderbewussyn van die mens, 

socs dit in die droom geopenbaar word oak dien as voorbeeld 

van die buitengewone ervaring binne tyd en ruimte~ 

Vervolgens sal die stalling van tyd en ruimte in die 

literere kunswerk voorkeur geniet. Voortvloeiend hieruit 

word aangetoon waarom verskillende tye en ruimtes kan saam~ 

bestaan. Die rol wat die herinnering hier speel as kata-

1 isator in die enkeling se tydsbelewenis, kom onder bespre

king. Oak die omverwerping van die lineere tydsverloop 

word aangeraak. Verbande met die gevangenskap as tydlose 

belewenis en d~e uiteindelike orientering vanuit die posi

sie geniet ook aandag. Die gevolglike resultaat, naamlik 

die erkenning dat die fisiese hede alle manipulasie van die 

tyd ontken, sal aantoon waarom die bundel in die nou-en-

hier gesetel is. 

Ten slotte sal daar in hoofstuk 1 nagegaan word hoe 

die gedigtyd, met sy algehele opheffing van tyd, nogtans ~ 

verhouding met die tematiese tyd, soos deur die bundel inge

gee, aangaan. Daar sal onder meer aangetoon word hoe die 

gedigreekse, indien dit dan nie ~ chronologiese tydsvolgorde 

veronderstel nie, 'n progressiewe tydsbelewenis in die voor

uitsig roep sodat die bundel as geheel vanuit TI tydruimte

like perspektief te benader is. 

In hoofstuk 2 word die gedig "(Mikpunt - 'n Canto vir 

E.P.)" ontleed. Die motivering vir die keuse is die feit 

dat gemeenskaplike raakpunte en motiewe in die bundel hier 

konvergeer. Die ek-spreker se gedagtevlugte keer in gewy

sigd~ vorme terug na mede-skrywers, die geliefde en bowenal 

die tronksituasie. Op die wyse word die hede van die tronk

belewenis belig teen die agtergrond van vertroude dinge in 

die verlede. Die verband tussen hede en verlede lei tot TI 

uiterste beproewing van die poetiese leefwyse. Die rela

tiewe aard van alle menslike ervaring word ve~al deur die 

ironiese toonaard beklemtoon. Hieruit blyk dit dat die 

poesie oak aan die ironiese onderhewig is vir saver dit nie 

die werklikheid kan transformeer en dit tegelykertyd kan 

ontken riie. 

Die tydruimtelike problematiek kom sterk na vore in 

die wyse waarop die poesie na tydloosheid neig. In aanslui

ting by hoofstuk 2 sal daar agtereenvolgens in hoofstuk 3 na 

die droom, die verbeelding en die herinnering gekyk word as 

middele wat tydloosheid in die hand werk. In .die lig hier

van sal dit duidelik word waarom die ek-figuur in Breyten

bach se poesie so sentraal staan. Dit sal onder andere na 

vore kom in die wyse waarop die digter-mens uitreik na ander 

mense. Die verkenning van mens-wees sal ook sy neerslag 

vind in die ondersoek na herhalende beelde of leitmotiewe 

waardeur die aardse karakter van Breytenbach se werk beves

tig word. 

Hoofstuk 4 behandel die nag en die stilte as dimensies 

binne die tydruimtelike bestaan. Daar sal vasgestel word 

in watter mate die nag, stilte en die.zazen ~ opheffing 

van die tydsverloop beoog. Die nag en die stilte veronder-

stel TI loskom uit gevangenskap, maar bevestig terselfdertyd 

die relatiewe aard van vryheid. Die beoefening van die zazen 

sal lig werp op die dualiteitsbegrip, tydsverloop en tyd

loosheid. Die posisie van die ek binne die Zen-Boeddhistie

se lewenshouding sal ook aangeraak word. 

In hoofstuk 5 sal die voet as sleutel binne tydruimte-

1 ike verband ondersoek word vir sover di t temati.es skakel 

met die begrippe dood, zazen en die poesie. Binne bundel

verband is die voet bepalend vir die reis wat in die poesie 

afgel6 word. Die klem sal veral val op die reis as tyds

fenomeen en geestelike orientasie binne die poetiese-en 

tronkervaring. 

In die bespreking van die hoofstukke sal die eksperi

mentele aard van die skryfproses en in besonder die benut

ting van die tipografie ook ondersoek word. Daar word 

immers van die leser verwag om 'n potensiele woordwereld 

te visualiseer en in hierdie interaksie tussen leser en 

die taaltekens of teks is die tydruimtelike orientasie TI 

kerngegewe. "To read is to fold the world into the body's 

house 111 verklaar Nelson. Die subjektiewe en .relatiewe 

aard van die tydruimtelike bestaan, tree in noue wisselwer

king met die metafisiese en ontologiese beskouing van die 

mens. Deur die gedig as geskrewe woordopeenvolging in die 

tyd binne die ruimte van die bladsy te visualiseer, ont-

. staan daar n voortdurende transformasieproses waartydens 

di~ vorm en inhoud int~rafhanklik op mekaar in~erk. Die 

resultaat is TI konstante poging van die gedig om binne tyd 

en ruimte, soos deur die leser gefikseer, TI fiktiewe voor

stelling van die tydruimtelike bestaan te rekonstrueer. 

Ofskoon die relatiewe opvatting van tyd en ruimte aanleiding 

gee tot die beklemtoning van die mens se beperkte waarne

mingsvermoe is die visie nie oorheersend pessimisties nie. 

Die kunstenaar en die wetenskaplike het in hul soeke na die 

waarheid met betrekking tot ruimte en tyd in gemeen dat ob

jektiwi tei t nie sender die menslike denke gekwalifiseer kan 

word nie. Soos in die filosofie beklemtoon, word die reali

tei t tweeledig voorgestel, te wete, die ding as fenomeen 

1. Nelson, Cary: The Incarnate Word, p.6. 

en die ding soos deur die menslike ervaring daargestel. 

Die kunstenaar en die filosoof bevind hul wat tyd en ruimte 

betref hoofsaaklik as waarnemers. Die waarnemingstatus 

vind sy neerslag in alle wetenskaplike bevindings en kuns

skeppings. Dit is moontlik om in die verband Van Wyk Louw 

se opmerking te evalueer, naamlik dat Kuns "ook die skuil

plek van die waarheid is 11
•

2 Die metafisiese en ontologies~ 
toestand van die mens bevestig hiervolgens die wedersydse 

aanvulling van die Kuns en Realiteit. 

2. Louw, N.P. van Wyk: Lojale Verset, p.46. 

-------~--- -~ ------~--------

piriese gegewens moeilik bekombaar is, sou die klem hoof

saaklik val op die abstrakte aard van die begrippe tyd en 

ruimte. Uiteenlopende benaderingswyses was die gevolg, 

aangesien aksiomatiese uitgangspunte die grondslag van teo

riee moes vorm. So byvoorbeeld het Heraclitus tyd as ver

andering waargeneem, terwyl Parmenides en Zeno die konstan

te aard van tyd sou beklemtoon. Plato het tyd as ~ onver

.anderlike binne sy hoer Idee-wereld beskou terwyl materie 

onderhewig was aan die tydelike waarneembare wereld. Ar~s

toteles probeer tot ~ v~rsoening kom deur tyd as beweeglik 

voor te stel, terwyl alle essensie binne die tyd blywend 

van aard is. Augtistinus laat die klem val op die denke ~s 

bron van alle tydsbegrip. Locke,· soos Augustinus, le klem 

op die mens se vermoe om tyd te abstraheer. bie mens re

flekteer verskillende idees in sy gedagtes en deur die aan

eenskakeling tot tydsverloop ontstaan afstand tussen soda

nige idees waardeur tydsduur en beweging veronderstel word. 

Isaac Newton stel insgelyks absolute tyd voor as ~ verloop 

sender relatiewe eksterne waarneming, terwyl relatiewe tyd 

niks anders is as die mens se neiging om tydsduur aan be

weging te koppel nie. Leibniz omskryf tyd as ~ opeenvolg

ing van momente soos deur die denke geabstraheer. Immanuel 

Kant kom tot die gevolgtrekking <lat tyd h aprioriese opvat

ting van die denke is. Sonder die denke het tyd geen be

staansreg nie. 

Henri Bergson beskou tyd as sleutel tot die ~ntsluiting 

van die begrip werklikheid. Hy verklaar: 

There is one reality, at least, which we all seize 

from within, by intuition and not by simple analysis. 

It is our own personality in its flowing through time -

our self which endures. 3 

(kursief van my) 

Volgens Bergson hanteer die ego die opeenvolging van 

oomblikke sender onderskeiding en beskou dit as h wedersyd

se binnedringing van huidige en voorafgaande toestande. Op 

die wyse bestaan daar ~ interaksie tussen oomblikke uit die 

3. Bergson, H.: "Duration and intuition" in Smart~ 
p.139. 

verlede - herinnering - en die hede, asook verwagte oomblik

ke in die toekoms. 

1.2 OPEENVOLGING EN DIE PROBLEEM VAN TYDSTOLLING 

Die mens as tydsgebonde wese probeer om die orde en 

die inhoud van sy tydsbelewenis te manipuleer. Hiervolgens 

word sy vryheid gekoppel a.an sy vermoe om tyd te. ontken 

sodat alle moontlikhede vir selfverwesenliking bestaan. 

Dog tyd gee horn ook die skerpste bewussyn van sy eie beper

king. Die dubbelslagtigheid van tyd openbaar horn in die 

mens se verset teen tyd as vernietiger, terwyl tyd tog ook 

dui op behouding waarsonder die lewe nie kan bestaan nie. 

As lewende wese strewe die mens na volle verwesenliking 

in die toekoms terwyl die tyasvloei juis waargeneem word 

as~ vloei van die,toekoms na die verlede. Veroudering 

tree in waar die mens daarop uit is om na vooruitgang te 

streef. 

Die betekenis van die verlede, hede en toekoms hang 

grotendeels saam met tydelike fenomene soos vrees, hoop; 

verwagting, desperaatheid, skuldbesef en depressie. 

Only within the framework of these temporal relations 

is man able to realize his freedom: the openness of 

future and past is, in other words, the vital condition 

for the conduct of man's life and all his actions. 4 

Die menslike gees kan sy verlede in vrye wisselwerking 

met die hede bring. Vanuit die hede koester hy verwagtings 

en teen die agtergrond van die verlede.en toekoms ontstaan 

daar ~ onderlinge verhouding met die hede. Vanuit' die hede 

omvat die gebeure uit die verlede .~ potensiaal wat feitlik 

nooit afgerond en volledig is nie, aangesien elke nuwe toe

stand die verlede relativeer. Daarvolgens is alle vooruit

gang ~ ''retreat into the past in search of a deeper 'founda

tion11. 5 

Deur middel van herinnering kan die individu die ver

lede as ~ vergange oomblik in die hede ver~beeld en op hier-

4. · KUmmel, F.: "Time as Succession and the Problem of 
Duration" in. Fraser, J. T. The Voices 
of Time, p.50. 

5. KUmmel, a.w., p.50. 

die wyse vryelik met die hede omgaan. Indien h oomblik 

slegs onderdruk word, behoort dit nie gehee1 en al tot die 

verlede nie. Hiel"die repressie dui op 'n negatiewe houding 

jeens die verlede en verontaangenaam die belewenis van die 

hede. In n paging om in harmonie met die tyd te lewe, kan 

die verlede dieselfde verwagtings as die toekoms inhou. Die 

individu bly hoop dat sy verlede horn ten goede sal strek~ 

This possibility is not to be thought of as existing 

only in acts of repentance or forgiving - on the con

trary, every return to the past by means of memory 

signifies already in some way a transformation of it. 6 

Hiervolgens kan elke gebeurtenis in die hede die ver

lede opnuut herinterpreteer en die v~rlede as sodanig geidig 

en duursaam bly. Die verlede kan selfs nuwe gedaante aan 

die hede gee en grater invloed daarop uitoefen. Morris Beja 

beklemtoon die ingesteldheid van Wordsworth as n retrospek

tiewe belewenis van alle oomblikke in die verlede: 

Like Proust, Wordsworth puts great emphasis on time, 

the past, and memory, and in the 'Preface' he makes 

the point that the poet's emotion is not so mu6h re-
7 collection as recaptured. 

Resente psigologiese bevindings dui egter daarop dat 

die herroeping van die verlede deur talryke faktore bein

vlo~d word sodat die herbelewenis nie neerkom op n outentieke 

oproep van die gebeure nie. Herinneringe is naamlik onder

hewig aan emosies en houdings in die hede sowel as die inge

steldheid teenoor gebeure by elke geleentheid van vorige 

herroeping. 

There is no certainty that time-past can be rediscovered 

in any truthfulness at all. Man ~anriot be sure that 

a reliving of the past is, in fact, a reliving and 

not an entirely new creation. The past could be irre-

6. KUmmel, a.w., p.53. 

7. Morris Beja soos aangehaa1 in Roberts, S.V.: "Some 
thoughts on the history of time - consciousness" 
in Standpunte, nr. 148, jg. 33, Augustus 1980, p.28. 

trievably lost. 8 

Absolute ,tyd het dus geen bestaansreg nie en met Ein

stein se daarstelling van die relatiwiteit van alle waarne

ming val die klem opnuut op die subjektiewe aard van die 

menslike belewenis. Die intuitiewe ingesteldheid van die 

mens is reeds deur Augustinus gepostuleer toe hy die tyd 

as kontinuum van ~ hede van vergang~ gebeure, ~ hede van 

teenwoordige gebeure en ~ hede van toekomstige gebeure om

skryf het. Einstein sou dit later noukeuriger omvat deur 

die menslike ervaringsw@reld binne ~ vierdimensionele konsep 

en tydruimtelike kontinuum te plaas. Bergson het op sy 

beurt die psigologiese eenheidservaring van die tyd as la 

duree, dit wil s@ as duursaam omskryf. Deur die verlede 

en die hede te kontempleer en verwagtings vir die toekoms 

te h@, ervaar die mens dat hy onderhewig is aan voortdurende 

verandering in die tyd. 

For Bergson to become did not mean to be changed 

but to change. Becoming was an act by means of 

which the being transforms himself and incessantly 

invents himself~ 9 

Hiervolgens neem die mens beheer oor sy eie bestemming 

oor en is hy self skepper. Die klem val toenemend op die ek 

se tydruimtelike bestaan. Die enigste waarheid wat intuitief 

ervaar word. is die subjek se bestaan aangesien alles in die 

ruimte·bu,ite die waarnemer relatief ten opsigte van ander is. 

Selfkennis berus dus op ~ kennisname van ~ tydelike bestaan: 

that is, of pure subjective time - consciousness, 

because identity implies a process of enduring through 

time and can only be understood in terms of being and 

becoming. 10 . 

8. Roberts in Standpunte, nr. 148, jg. 33, Augustus 
1980, p.32. 

9, Roberts in Standpunte, nr. 148, jg. 33, Augustus 
1980, p.29 . 

. 10. Roberts in Standpunte, nr. 148., jg. 33, Augustus 
1980, p.31. 

Aangesien die mens egter sy bestaan in 'n voortdurende 

veranderde tydruimtelike dimensie ervaar, raak die bestaan 

sinloos vir sover hy geen standhoudende maatstaf buite hom

self vind nie. Sy selfbeeld besit geen geldigheid nie en 

alle tydsverloop, innerlik en buite homself, is onsamehangend. 

In ~ paging om die nihilistiese opvatting van die tyd 

teen .te werk, kan die mens die voortdurende verandering van 

sy tydservaring as die ware lewenswyse ervaar. In die ver-
. ' 

band kan hy die Boeddhistiese lewenshouding aanvaar: "Im-

permanence is the Buddhahood11
•
11 Bewus van die illusionere 

voorkoms van die wereld random hom, ontkom die _Boeddhis aan 

die gevangenskap in die tyd soos deur sy sintuie aan horn op

gedring. Die ek trarisendeer homself deur homself van homself 

te verlos, dit wil se afstand te doen van die begrip duree 

wat op 'n kunsmatige tour de force van die denke berus. Daar

om staan die belewenis van die NOU voorop. Volgens 'n byna 

mistiese ingesteldheid word die oomblik as ~ intens bewuste

like hoogspanningsmoment beleef. Aldous Huxley konkludeer: 

Life is lived in the moment The present moment 

is the only aperture through which the soul can pass 

t ft . . t t 't 12 ou o 1me 1n o e ern1 y. 

Die bevryding of ~oksha, volgens die Bdeddhisme, kom 

neer op die aflegging van illusionere individualiteit en 

berus op ~ eenwording met die Kosmiese Self. Alhoewel die 

tyd as ~ aspek van die illusie van die feitelike w@reld be

skou word, behou die Boeddhisme die betekenisvolheid van .die 

tyd in die doktrine karma: 

for it is fundamental to Buddhist thought that 

'behind the natural causality which links events in 

the world of sense there are other, invisible, chains 

of a moral causality which ensures . that al.l good a:cts. 

are rewarded, all bad actions punished; and that thi~ 

chain of moral sequences is not interrupted by death, 

11. Nakamura, H.: "Time in Indian and Japanese Thought" 
in Fraser, p.86. 

12. A. Huxley soos aangehaal deur Roberts in Standpunte, 
nr. 148, jg. 33, Augustus 1980, p.33. 

but continues from one life to another' . 13 

Hoewel die Boeddhisme die belangrikheid van die momen

tane belewenis vooropstel en deur karma en samsara (wederge

boorte) die sikliese gang van die tyd onderskryf: 

it is certain that the Buddhist form of salvation, 

i.e., the individual's ultimate attainment of nirvana, 

conceived of a state beyond the range of time. 14 · 

Teenoor die lineere tydsbelewenis, figureer samsara 

vol.gens die sikliese tydservaring. Hierdie sikliese belewe

nis vind neerslag in die vroegste menslike geskiedenis en is 

ook in die neentiende eeu by Nietzsche terug te vind. Vol

gens sy begrip van die tyd as Ewige Wederkeer is die oomblik 

self ewig: 

ewigheid dui hier.op die altydige teenwoordigheid van 

toekoms en verlede in die oomblik. 15 

Hierdie tydsopvatting impliseer dat tyd nie verlore 

gaan nie en dat die individu verseker en beskerm word teen 

tydsverlies. 

Die primordiale tydsbegrip, die sogenaamde illud tempus 

of tydloosheid, sou ook sl~gs deur die mens se onderbewussyn 

bereik kon word - veral deur middel van die droom, ekstase 

of intoksikasie. In die sielkunde doen Jung ~ beroep. op die 

kollektiewe onderbewussyn waarvolgens drome, fantasiee en 

hallusinasies deurdring na die eenheidsbegrip wat alle fe

nomene omvat. 

Die vereenselwiging van dte individu met ~ kosmiese 

tydsritme, soos in die Boeddhisme gepropageer, berus dus op 

~ vervaging van ~ bewuste tydsbegrip. Uit die opsegging van 

die bewustelike tydservaring moet ~ mens dus aflei dat iso

lasie die sintuie verdoof. Die gevolg is: "the disturbance 

provoked by prolonged isolation, with their slowing of in-

13. Brandon, S.G.F.: "Time and the Destiny of Man" in 
Fraser, p.155. 

14. Brandon, a.w., p.155. 

15. Esterhuyse, W.P.: Friedrich Wilhelm Nietzsche.· 
Filosoof met ~. hamer, p.58. 

tellectual activity and accompanying intensification of 

dream life1116 waardeur tyd en ruimte opgehef word. 

Waar sensoriese impressies ontbreek, neig die individu 

dus tot ~ droombestaan aangesien isolasie sy sintuie dis

orienteer. 

In dreams, . 'there is nothing corresponding to the idea 

of time ( •.. ) the Id knows no values, no good and evil, 

no morality' (Freud). 17 

Sodra die droom egter beeindig word, ontstaan daar ~ 

onmiddellike bewuswording van verlies. Die momentane duur 

van die droom na ontwaking veronderstel ~ tydsverloop. en 

die subjek raak intens bewus van konflik tussen die tydlose 

droom en sy tydelikheid as wese. 

1.3 DIE TYDRUIMTELIKE ASPEK IN VOETSKRIF 

Ook in die literatuurwetenskap word daar vandag toe

nemend erkenning gegee aan tyd en ruimte as primere vorm

gewingsbeginsels. 

In sy Literatuurwetenschap van 1977 onderskei F.C. Maatje 

dan ook die "TIJD-BlNNEN-HET-WERK" en die "RUIMTE-BINNEN-

. HET-WERK1118 as die primere kategoriee waarin die literere 

werk homself aanbied. In teenstelling met die reele wereld 

wat ~ tydsverloop veronderstel, is daar in hierdie katego

riee 'n tydruimtelike stalling. Daar is wel sprake van 'n 

verlede en ~ tydsverloop, maar die progressie word teenge

werk en ondergeskik gemaak aan die liriese beeld in sy tyd

loosheid. Die brandpunt is die NOU, die oomblik wat die 

projeksie van die skrywer is: 

a self-protective and self-generative space 

that transcends or escapes historical time.
19 

Wat Voetskrif betref, is elke gedig dan ook ~ konden

sasie van verlede en toekoms in die hede. Deur middel van 

16. Von Franz, M.L.: "Time and Synchronicity in Analy
tic Psychology" in Fraser, p.222. 

17. Meerloo, J .A.M.: "The Time Sense in Psychiatry" in 
Fraser, p. 247. · 

18. Maatje, F.C.: Literatuurwetenschap, p.129. 

19. Nelson, Cary: The Incarnate Word, p.4. 



17 

die woord word die tydruimtelike bestaan geYsoleer: ''(en 

vers is ruimte ui tgevang)" (V, 55). Die gedig raak 'n moment

opname wat die kunstenaar se tydsvisie weergee en waarbinne 

hy as manipuleerder alle ander tye reguleer. Die spel met 

die woord staan in direkte verband met die tema van gevang• 

enskap. Nie net is die gedig in die tyd "uitgevang" nie, 

·oak die spreker sit uitgevang en by implikasie vasgevang. 

Soos in die geval van die digter Gerrit Achterberg is die 

skryf van .elke gedig ~ skeppingsdaad waarin die woorddaad 

op ~ spits gedryf word. Hiervolgens vernietig elke pasge

skrewe gedig sy voorganger en is elke woordskepping ~ pa

ging om die tydruimtelike bestaan opnuut te omvorm: 

aan die begin van die gedig is ons weer 

SOOS altyd 

aan die einde van alle tye 

(V,87) 

Reeds met die inset, "ek onthou", in die aanvangsged~g, 

val die klem op die denke se vermoe om.deur middel van her~ 

inneringe tydsverloop te abstraheer. Deur die intuitiewe 

aanvoeling word die koeksistensie van verlede, hede en toe

koms gekonstateer. Breytenbach, terdee bewus van tydsgebon

denheid van die be.staan, skryf reeds vroeer: 

Want daar is net drie tye: 

die verlore tyd 

die toekomstige tyd 

die hele tyd 
20 (M.A. W., 41) 

Die tydsbelewenis word as abstrakte, intuitiewe en re-· 

latiewe gewaarwording aangegee. As kennende wese staan die. 

20. Die volgende afkortings word gebruik wanneer dig
bundels uit Breytenbach se oe0vre aangestip word: 

Y = Die ysterkoei moet sweet 
H = Die huis van die dowe 
K = Kouevuur 
L = Lotus 
S = Skryt 
M.A.W. =Met anderwoorde - vrugte van die droom 

van stilte 
V = Voetskrif 
B = Blomskryf 

mens in gedurige interaksie met sy w@reld. Sy subjektie~e 

tydsbewussyn bevestig sy bestaan in die tyd vir sover hy 

veranderinge innerlik en buite horn waarneem. Die sienswyse 

is nie ver verwyderd van die Car.tesiaanse opvatting dat die 

denke die bestaan waarborg nie. Ofskoon Breytenbach ver

klaar: 

alles gaan om my aan 

en in my om: 

ook - ek is hier 

(M.A.W., 6) 

en sodoende sy eenwording met die kosmos beklemtoori, wys 

die herhaling van die persoonlike voornaamwoord nietemin 

dat die ek steeds as verwysingspunt dien. As maatstaf vir 

die bestaan is die ek (ego) egter uitgelewer aan dit wat horn 

omring, sy omgewing en ander mense. 

There is a fundamental paradox in human existence, 

in that the existent can exist only in virtue of a 

world to which he is constantly related by the closest 

ties, yet the same world that enables him to exist also 

threatens to diminish his existence or even to.take it 

f h
. 21 rom im. 

Daarom is die oordrewe selfbewussyn in Voetskrif gemoti

veerd vir sever die. spreker sy tydruimtelike bestaan deurvors. 

As bedreigde in die tyd en gevangenskap is die velerl~i po

gings tot selfperspektief ~ eksistensiele angskreet. As die 

ek homself as 'n "vrywilliger" (V,2) in die gevangenis beskou, 

is die ironie sprekend van die paging om die bestaan in al 

sy paradoksaliteit te verwerk. 

Die spreker ontgin die innerlike belewenis van die tyd· 

deur vryelik met die verlede en toekoms om te gaan en sodoen

de die line@re tydsverloop omver te w~rp. Die verled~ dien 

hbofsaaklik as verwysingsraamwerk en as die toekoms daarteen 

geprojekteer word, kom daar uit die sintese hoop en verwag

ting dat vryheid sal seevier: 

die toekoms beur uit die verlede 

21. Macquarrie, John: Existentialism, p.83. 

-------------~-----.. ---------

1.4 GEDIGTYD EN TEMATIESE TYD 

Dat daar slegs sprake kan wees van tematiese tyq,, di t. 

wil se tyd wat as ~ tema in die tyd deur die opeenvolging 

van gedigte veronderstel word, as dit teen die agtergrond 

van ~ bundel of oeuvre gesien word, is begryplik. Die feit 

dat gedigte agtereenvolgens in die tyd gelees word, skep die 

indruk dat daar ·of 'n siklus of 'n serie in die aanbod is. In 

Voetskrif word die samehang hoofsaaklik bepaal deur series 

of reekse. Die volgende word onderskei: liefdesgedigte aan 

die beminde en gedigte aan die ouers; gedigte oor die po~

sie; gedigte met gevangenskap as tema waarin vrees, eensaam

heid en nabetragting as die onderliggende toon opval. Ten 

slotte ook verse wat digters betrek wat ~ soortgelyke proble

matiek, naamlik gevangenskap, behandel. 

Met betrekking tot Voetskrif wil ek met Strydom se om

skrywing van die reeks volstaan: "die herhaling van 'n tema 

in diskontinue tyd en ruimte 11
•
27 Wat Voetskrif betref, word 

nie soseer progressie in die tyd nagestreef nie. Die ver

spreiding van die gedigreekse oar die bundel heen, is eerder 

daarop ingestel om die ek se verwydering.van ander ruimtes 

te belig. Teenoor die buite - en die herinnerde wereld 

staan die hier-en-nou. Die tematiese tyd word voltrek in 

die hede in wisselwerking met die verlede wat verklar~nd wil 

wees. Elke gedig dui op ~ situasie waaraan dit sy bestaan 

ontleen en vertoon nou ~ ander perspektief. Vanuit die same

stel ling van die geheel tree die tydruimtelike visie na vore. 

Die lewensbesko0like visie is moontlik omd~t die gedig

tyd, volgens Maatje 'n liriese oomblik waarin ruimte en tyd 

opgehef word, horn onderskei van die reele tyd. Daarom is 

dit vir Breytenbach moontlik om vooruit te bespiegel en te 

teer op herinneringe. "Das Gedicht ist wiederholbar1128 , 

dit kontinueer en is makliker hanteerbaar en nie tYdSgebonde 

soos die digter self nie. Emil Staiger sien die herinnering 

dan ook as kenmerk van die liriese. Maatje weer, verskil ten 

27. Strydom, Leon: Oar die eenheid van die digbunde~· 

p.13. 

28. Killy, Walther: Elemente der Lyrik, p.40. 

. t h" 29 ops1g e iervan. Myns insiens word albei standpunte nie 

uitgesluit nie. Vir Maatje is die herinneringe in die poe

sie slegs funksioneel vir sever dit ~ w@reldbeeld oproep, 

terwyl dit in die prosa veel meer op die handeling toege

spits is. Hoewel Staiger se bewering beperkend is, is dit 

nie minder geldig nie. Die gedigte in Voetskrif spruit gro

tendeels voort uit ~ ervaring in die verlede en sou daar

sonder min variasie ten opsigte van die tema toon. 

29. Maatje, F.C. in "Literaire - ruimtebenadering" 'in 
Forum der Letteren, jg. VI, 1965, PP~ 7 en 8. 

HOOFSTUK 2 

' 
In hierdie hoofstuk word die gedig "(Mikpunt - 'n Canto 

vir E.P.)" geanaliseer. Die keuse val op hierdie gedig om

dat die tydruimtelike belewing - die teer op die verlede en 

die ui treik na die toekoms - 'n samevatting van die precede 

binne bundelverband is. Kortliks kom dit daarop neer dat 

die ek-spreker as manipuleerder van sy bestaan ~ eie le~f

ruimte gaan skep. Binne die poesie beproef hy die droom, 

die herinnering, die literatuur, die stilte, .die nag en die 

zazen. Die resultaat is dat hierdie konstituerende elemen

te die werklikheidsbelewenis en die verbeelding in skrille 

kontras teken. Hieruit sal opval dat nie net die soeke na 

bestaansruimte aandag geniet nie, maar dat die reis deur 

die poesie sterk tydsgeorienteerd is. 

Deur die aaneenskakeling van gedigte of gedigreekse 

kom verskillende fasette van die tydruimtelike ingesteld

heid tot stand. Hierdeur kom die eenheidsbelewenis binne 

bundelverband na vore. Ofskoon enkele verse buite sodanige 

verband nouliks op selfstandigheid aanspraak kan maak, bied 

dit die verruiming waarsonder die bundel ~ eenselwige indruk 

sou skep. 

Daar is twee afdelings: die eerste afdeling word inge

lui met die reel "ek onthou: ", 'n tweede onder die opskrif 

~NS''· Enersyds is daar herinneringsverse wat die grootste 

gedeelte van die bundel beslaan. Ahdersyds die afdeling 

"NS" wat 'n reeks reisverse bevat en aanslui t by die vooraf

gaande vir sover die gedigte sterk herinner aan voetnote. 

~ Naskrif is ~ toevoegsel - iets wat later bygeval of ont

hou word. Gesien die feit dat die verse geskryf is in die 

periode van arres voor sy Hoogge~egshofverhoor in 1975, is 

dit begryplik dat daar vanuit die digter se afsondering ~ 

paging tot kommunikasie sal wees. Die herinnering is die 

enigste middel waarop teruggeval kan word, want ander ver

wysingspunte is uiteraard nie byderhand nie. Breytenbach 

skryf: "En wat is mens tog behalwe 'n hoop tierinneringe? 111 

In ~ paging om die verkenning in die hede te onderneem, be-

1 .. Lasarus, B.B. (Breyten Breytenbach): ~ Seisoen 
in die Paradys, p.28. 

dien die digter horn dus van die dinge wat voorafgegaan het. 

2.1 (MIKPUNT - ~CANTO VIR E.P.) 

~ Prominente vers in die bundel waarin die orientasie

proses sterk na vore tree, is "(Mikpunt - 'n Canto vir E.P. )". 

Hierdie gedig is ~ konvergeerpunt vir al die gedigte in al

bei afdelings. Vir sover dit die tematiese opset betref, 

kan die volgende verwysingspunte in die canto as gemeenskap-

1 ike faktore vir die bundel dien: 

(i) Die ek-figuur in sy strewe na selfverwesenliking. 

(ii) Die poetiese leefwyse soos geopenbaar in die 
droom, herinnering en die literatuur. 

(iii) Die stilte, die nag en die zazen as tydruimtelike 
verskynsels. 

(iv) Die reismotief waarin die voet as belangrike ge
gewe funksioneer. 

Die ti tel "Mikpunt" veronderstel 'n doelwi t wat nage.:.. 

streef word. O~ die doelwit te bereik, sal daar sprake moet 

wees van ~ doelgerigte instelling en word daar terselfdertyd 

geimpliseer dat ~ reis ophande is. Die aard van die reis 

mag letterlik of figuurlik wees, maar die klem sal hoofsaak

lik val op die toespitsing van die aandag op die voorgenome 

doelwit. Volgens die titel word die canto opgedra aan E.P., 

dit wil se, Ezra Pound. Dit wil dus voorkom of die mikpunt 

kan dui op die voorneme om deur middel van die' woord met 

Pound kontak te maak. Daar word na vergange tye gemik, maar 

die woord skep telkens nuwe situasies. Die woord mik ook na 

die toekoms waar die vrou is. Self sit die spreker in ~ ~ik 

- die mik in die pad - en die canto is eweneens ~ reis deur 

die verlede en toekoms aangesien die spreker na sy afdwaal 

van die pad homself sal probeer orienteer~ 

Pound het self 117 canto's geskryf en hy definieer dit 

as "a poem including history11 •
2 M.L. Rosenthal omskryf die 

canto's as ''Pound's intellectual diary since 1915". 3 Ui t 

die voorafgaande samevatting van die canto's kan ans dit be-

2. Davie, Donald: Pound, p.83. 

3. Sutton, Walter: Ezra Pound. A collection of cri
tical essays, p.57. 

skou as Pound se eie odyssee. h Reis deur die tyd waarty~ 

dens die digter deur kulture heen tas na orde. Hy spoor die 

mitologie na op soek na tydlose argetipes en die handhawing 

van die beskawing. Daarom is hy bereid om in gesprek te 

tree met dooies en ouer beskawings in 'n paging· om aan te toon 

dat "all ages are contemporaneous 11
•

4 Dit is dan veral die 

aaneengeslotenheid van die tydruimtelike bestaan wat Yoorop 

staan. Deur die verskillende ervarings binne eenheidsver

band te verwerk, sal hy die skynbare teenstrydighede van die 

lewe tot sintese.probeer bring. 

Alhoewel Voetskrif nie dieselfde.omvangrykheid as Pound 

se canto's toon nie 'is daar genoegsame bewys dat "mikpunt" 

van dieselfde grondgedagte ui tgaan, naamlik 'n reis wat na 

n bestemming mik. Die milieu.is bekend, die mens nog beken

der. Dit is ~ bekende w@reld waarin vriende en geliefdes 

verskyn. Die ve~lede staan in kontras tot .die hede, want 

laasgenoemde is ohtwrig en die keuse word in die verlede ge

soek. Hiertoe bied die poesie horn die geleentheid tot TI 

odyssee en die moontlikheid van selfverwesenliking. 

( M.IKPUNT - 'n CANTO VIR E. P. ) 

ek het by TI mik in die pad gekom 

albei my voete nog stewig in die gruis 

links en agter: die oseaan h ongebreidelde lied 

maar hier, waar die weg reeds hoer kronkel 

en die heuwels groei - ook die etskepe ~an klowe 

en verder gebol die tollende pruimblou wolke aan .blou 
· · takke - hf Sr 

is· di t amper stil; 

en ek moes lag vir die telefoondrade 

slingerende lang eenhede van die asem 

SOOS jou reels, Ez 

ek moes lag 

by die gedagte aan kommunikasie 

Die aanvangsreel: "ek het by TI mik in. die pad gekom" 

herinner aan die openingswoorde van Dante se Divina Commedia: 

"Nel mezzo del cammin di nostra vita". Hierdeur, en veral 

4. Woodward, A.G. ·."Ezra Pound: From Enlightenment to 
Myth" in Standpunte, nr. 146, jg. ,'.?3, 
April 1980, p.36. 

reis. 

In hierdie landstreek is die lewensvitaliteit sigbaar. 

Die ritme is merkbaar in die heuwels wat groei. Hier is~. 

verskerpte waarneming en ~ indringender aftas van kontoere 

en vorms. Die kl owe is ui tgekerf soos die ontwerp van 'n vak

kundige. Die dinamiese aard van die wereld word in die wolke 

vergestalt. Hulle is "tollende" en "gebol" en die allitera

sie, ook die assonansie, suggereer die bedrywigheid. Die 

wolke h~t ~ pruimblou kleur en hang aan blou takke. Hulle 

is die vrugte van die blou uitspansel. Blou is soms die 

kleur van onskuld6 en ongereptheid, en is bevorderlik vir 

die denke. 7 Die feit dat dit "amper stil" is, maak die ruim

te des te meer geskik vir die denke om in stilte te oorpeins. 

Deur die herhaling van "hl.er" en die plasing daarvan aan die 

sinseinde word die verhewenheid en afgeslotenheid van die 

ruimte beklemtoon. Hierdie stilte v·ord gestel teenoor die 

lied wat die oseaan is. In die skiJderagtige wereld met sy 

etskepe en pruimblou wolke is daar 'n serener ui tstyg bo die 

wereld benede .. 

Die voegwoord "en" en die dieper inset van die. reel: 

"en ek moes lag" verleen 'n sekere terloopsheid of ongeergd

heid aan die gedagte van die spreker. Dit is asof hy toeval

lig in aansluiting by die vorige reels aan Ezra Pound dink. 

Hy vind die telefoondrade humoristies. Die naam Ez is oudi

tief, ook klanknabootsend vir die gesuis van die drade •. In 

die volgende reel val die klem telkens op die eerste le~ter

grepe: "sliDgerende lang eenhede". Hiermee word die kron

kelende drade beeldend voorgestel as ~enhede wat aaneen voor

uit loop. Dit laat die spreker dink aan Pound se reels wat 

nogal prosaies oor die strafes heen strek, skynbaar s6hder 

einde~ Daarom kan hy lag, want die oneindigheid~ die gebrek 

aan koritak ~aak, is in teenstelling met dit.wat beooi word, 

naamlik kommunikasie. 

die onwerklikheid ka.n 'n skroeiende vlam wees soms 

6. Cirlot, J.E.: A diotiona~y of Sy~bols, p.54. 

7. Cirlot, p.53. 

wees, naamlik dat hy horn inderdaad in die leegte of niks 

bevind waarin paradoksaal genoeg alle hoop en ideale verval 

en nietig word. 

Vanuit die niet, wat tog ook die sel is, reik die spre

ker uit na die geliefde en verbind die niet en die al. Dit 

is aanvaarbaar vir sover die Boeddhistiese lewensbeskouing 

die enti tei te as 'n geheel sien. Daarom beaam die spreker 

"nag en dag is een (V,37). Tog wil dit voorkom of hy tot 

hierdie slotsom kom omdat dit die verlange na hereniging met 

sy geliefde wat horn tot die besef dryf. Daarteenoor keur 

die Boeddhisme juis die verlange af omdat dit nie werklik

heidsgerig is nie en gemik is op die floreer van 'n skynwereld. 

Volgens sy Boeddhistiese ingesteldheid kan hy beweer: 

"niks is vir ewig waar I (nie)" (V,53). Ewig is bowendien 

vreemd aan hul woordeskat. Hierdie stelling handhaaf die 

"waarheid" in al sy nuanses. Die niks kan slaan op die niet 

wat vir ewig geldende waarde het of kan dui op die relatiwi

tei t van al le waardeui tsp rake. Zen bly 'n poging soos die 

poesie om na die onderbewuste deur te dring: "na dit wat 

tydloos opgestapel word" (V,54). Die doel is om buite die 

tyd om een te word met die inhoud van die onderbewuste wat 

nog nie deur die denke geprogrammeer en gekontamineer is nie. 

Die NS-afdeling word ingelui met die gedig "(mitemosaiek)". 

Wat hier na parodie lyk, onder andere die verwysing 

na ontlasting en die woord "mite", kan ook verwys na die 

zazen. Dit kan die gereedheid van puriste of kenners om hul 

oor die Boeddhisme uit te laat, parodieer. Die liggaam van 

die yogi is hiervolgens 'n "labirint", dit wil se 'n doolhof of 

leegte en as mikrokosmos probeer hy aansluit by die ritme van 

die makrokosmos. Sy houding herinner terselfdertyd aan die 

driehoekvorm van die piramide. Sodoende is sy sittende hou

ding 'n "tydlose" sit- soos -die piramide self "tydloos" vertoon. 

Die gedig "mens" (V,80) werk met die begrippe illusie en 

werklikheid soos die mens hom telkens daarin openbaar. Of

skoon hy verganklik is, is daar tog moment - ewige oog

wink (V,83) - waarin die syn erkenning verkry. Dit geskied 

as die lingam in die yoni pas. Hierdie twee simbole, manlik 

en vroulik respektiewelik, is: "a reminder that the male and 

female principles are forever inseparable and that together 

they represent the totality of all existence 11 •
44 In die 

geval van die Tantrisme versinnebeeld dit die oereendersheid 

voordat enige onderskeid ter sprake was. Octavio Paz wys 

op die paradoks inherent aan die transgressie (Afrikaanse 

bewerking deur A.P. Brink): 

Die herwinning van die oorspronklike tyd, die tyd wat 

alle ander tye in horn bevat, geskied in die oplos van 

tyd. Die ~taat wo~d deur die Tantriese Boeddhisme ver

tolk as sunyata: die leegte wat gelykstaan aan die niks, 

die nul gelyk aan die vulva; die Hindoe - Tantrisme, 

weer, vertolk dit as ananda: heerlike vereniging met 

die wese wat gelykstaan aan die Een en Enige, gelyk aan 

die fallus. Die ronde stupa en die gestrekte linga. 45 

Saam bevestig die ek en jy (V,83) die onafskeidbaarheid 

en eenheid van alle bestaan. Daarom kan die spreker beweer: 

"slegs wanneer ek sterf, sal jy vergaan (en andersom!)" 

(V,84). Wanneer die skeiding kom: "bly net tyd nog oor" 

(V,83). Dan is die tyd nie meer opgelos nie, maar bly dit 

voortbestaan teenoor die verganklikheid van die menswees. 

Hierop volg enkele koans - die hele gedig is in wese 

volgens die koan gekonstrueer - wat deur die vraagsteltegniek 

nie poog om die bestaan rasioneel te verklaar nie. Die doel

stelling hier is om eerder vorm te gee aan die onbegryplike 

en die dualisme van die bestaan in al sy onm6ontlikheid voo~ 

te stel. Die geluid wat die een hand maak, word geassosieer 

met die maan wat die water slaan. Deur die verband aan te 

toon, word die verwantskap tussen dinge soos deur ons rede 

ingegee, bevestig. Die een hand word egter nie ontken nie. 

Dit is immers wesentlik. Alle dinge is 'u', dit wil se, 

bevat essensie. Di t is ook 'mu', di t wil se, di t het 'n essen

sie van niks vir sover dit met niks anders hoef te korrespon

deer om wesentlik te wees nie. "Thus the one who has heard 

44. The New Encyclopaedia Britannica, Micropaedia, 
Vol. VI, p.240. 

45. Brink, .A.P. in "Octavio Paz·en 'die blanko ge
dagt.e'": Standpunte, nr. 118, jg. XXVIII, nr. 4, 
April 1975, p.6. 

the 'sound of the one hand' has realized 'mu' without denying 
1 u 111 •

46 
Dit omskryf opnuut die non-dualiteitsbegrip van ons 

ervaring. 

Hierop volg die erkenning dat die Boeddha in elke mens 

aanwesig is. Die "blom:....in-die-hand"-verteenwoordig die 

potensiele vermoe van die mens om insig of satori te verkry. 

Die momentane belewenis is die oomblik van ware belewenis. 

A.P. Brink skryf: uHoewel dit in die oomblik bestaan, is 

daar geen perk aan die oomblik nie, en daarin skuil ewigdu

rende vreugde 11 •
47 Op die wyse word die bewussyn van Tyd op

gehef. Die Boddhidharma kan so deurtrek wees van die insig 

dat hy in die toestand van so-heid of tathata horn verbeel het 

dat hy slaap. Die gevoel van grensloosheid is nietemin ~ ge

slaagde eenword~ng met.alles om jou heen sodat selfs die 

maan so na aan jou is: 

dat jy moet buk 

om jou kop nie te stamp nie! 

(V,85) 

Die lewe en die wereld is in 'n toestand van wording en 

verval. Die heelal word as ~ droom beleef en die momentaan

heid gemeet · aan die lengte van 'n weerligstraal. Die tydsduur 

daarvan word gelykgestel aan 'n kalpa- 4,320,000,000 jaar en 

is gelyk aan een dag in die lewe van Brahma. Dit verteenwoor

dig 'n kosmiese ri tme, want die kalpa is 'n sikliese tydverloop. 

Aftakeling word deur herskepping opgevolg. Die afslyt van 

die berg deur 'n lappie gaas is slegs 'n aanduiding van die ver

loop van die kalpa. Die naiewe voorstelling omvat in oorleg 

met die kalpa ~ bepaalde tydsduur; alhoewel dit nie die rela

tiwi tei t van die waarnemer genoeg beklemtoon nie: 

"ons is reisigers van nerens na die :r'\iet 

(en terug) 

(V,86) 

Die ui tsigloosheid van die bestaan pretendeer 'n sikliese 

verloop. Die ruimte .is ~ ondefinieerbare toestand, ~ leegte. 

46. Hoffmann, p.209. 

47. Brink, A.P. in "Verbeeldingsvlug": Standpunte, 
nr. 74, jg. XXI, nr. 2, Desember 1967l p.44. 

Hierbinne beweeg die mens en bly hy mens soos a1les - see, 

blom, beendere, skulp, berg - in die eenheidsgedagte ervaar 

word. Met betrekking tot die ek lui dit in die daaropvolgen

de gedig: 

want kom en gaan is een 

en bly is albei 

(V,87) 

Hierdie dubbelsinnige stelwyse is terug te vind in die 

ware Boeddha-geaardheid: "the Buddha is like the Void, nei

ther going nor coming. He appears at the proper moment but 

has no fixed place (among beings) 11 •
48 Die insig le hierin 

dat beweging en verandering inherent aan die bestaan is. 

Alle pogings om na permanensie te streef, is onnatuurlik en 

egoisties. 

4.3.1 DIE EGO 

Die vernietiging van die ego is 'n noodsaaklike voorver

eiste vir die ervaring van die Zen-Boeddhistiese lewenshou

ding. Die verloor van 'n naam of ego ontneem die subjek nog 

nie sy wese nie. Hy leer die nietigheid van alle onderskeid 

en vooroordele aan. 

Volgens Paul Valery kom dit soos volg voor: 

Our I, is it perhaps isolated from its environment, 

preserved from being Everything or from being Anything 

whatev~_£, rather as the movement of my watch is in my 

waistcoat pocket? It is no use appealing to our 

memory; it gives us much more evidence of our varia

tion than of our consistency ••• In our desires, our 

regrets, our researches, in our emotions and passions, 

and even in the efforts that we make to know ourselves, 

we are the toys of absent things - which don't even need 

exist in order to act upon us. 49 

Die ego is hiervolgens onderhewig aan die kar~iese tyd 

van samsara. Die mens sit vasgevang in die· tyd wat 'n sikliese 

48. Von Franz, p.30. 

49. Hamburger, Michael: The Truth of Poetry, p.64. 

herhaling veronderstel, want begeertes en verwagtinge kom 

binne die siklus lewe-dood herhaaldelik voor en die mens 

bly geisoleerd van die realiteit waarin die illusionere 

geen bestaansreg het nie. 

Die spreker in Voetskrif is uitgelewer aan die herinnering 

- vroeer saam met die geliefde en ander - dit wil se aan die 

werklikheid wat onherroeplik verby is. Hierdie egoistiese 

leefwyse maak horn bewus eerder van die velerlei fasette van 

n vroeere bestaan en dra by tot die verwarde en onsamehangen

de ek-beeld in die hede. Die herinnering bevestig sodoende 

die Wissel valligheid van sy bestaan en verhoed horn om tot 'n 

sintese van die lewe te kom. 

Die konflik in die bundel le dus daarin dat begeertes 

'n illusionere tydsbeeld veronderstel terwyl die spreker se 

hede - sy gevangeneskap - die illusie van vryheid ontken. 

Die gevolg is 'n gevoel van onvolkomenheid wat grens aan wan

hoop. Die gevaar van begeertes en illusies is: "All are 

impermanent: bodies, sensations, perceptions, impressions 

of past deeds and thoughts (sankharas), and consciousness 

itself. All these are not Self but sorrow11
•
50 Die spreker 

ontkom aan hierdie selfbejammering deur selfperspektief 

volgens die Zen-Boeddhistiese pritisiep te verkry. So is ge

dig 19 "die ui tlegging van beelde". " ( Gedig op toiletpapier)" 

beaam: "maar wat maak dit saak?" Gedig nr. 27 onderskryf: 

"niks is vir ewig waar/ ( nie)". "Mens" verklaar: "die mens 

is il 1 usie" en: "in die mens sit Siddharta Gotama". 

Die ware Boeddha-aard le in die aanvaarding van die 

wereld. Die fei t van gevangeneskap is net neg 'n openbaring 

van die bestaan in tyd en ruimte. Die bevrydende gedagte le 

in die paradoksale gevolgtrekking dat tyd (die nou) en ruimte 

(die gevangenis) socs alle fenomene vlietend is. Ook die ego 

met al sy selfgesentreerdheid is van verbygaande aard. Elke 

oomblik is 'n nuwe bestaan en deur die aflegging van die ego 

verval tydelike kwellings. Lyding word genegee~ omdat die 

ego nie bestaansgrond het nie. Deur jouself so te verloor, 

vind jy jouself en die ware lewenswyse. 

"To study Buddhism is to study ourselves. To study our-

50. Versfeld, p.16. 

selves is to forget ourselves". 51 Die korrekte lewenshouding 

omsluit die wereld in sy geheel, betrek alles en almal en is 

daarom nie selfgerig nie. Selfondersoek het as doel die 

uitreik na die sinvolle saambestaan met ander buite jou. 

Daarom poog die spreker in Voetskrif om deur selfanalise die 

beperking aan horn opgele te oorkom en volgens sy ware Boed

dha-aard in ~ harmoniese naasbestaan met die wereld op te 

gaan. 

Die bevryding van die ego gaan in Voetskrif gepaard met 

die stille berusting as die woorde uitloop op die stilte van 

.die wit bladsy. Volgens Octavio Paz is Boeddhisme "that 

tradition (which) also destroys the illusion of the self, 

though its aim is not to foster language but to foster silence 11
•
52 

Dit loop egter nie uit op die ontkenning van taal nie: 

"What Buddhism offers is the end of relations, the abolition 

of dialectics - a silence that is not the dissolution but 

the resolution of language 11
•
53 

Breytenbach beaam in die 

canto: 

of is poesie ( •.. ) 

die kontradiksie tussen se en die onsebare 

om met.die moontlike die onmoontlike te beskryf (omvat) 

(V,23) 

Hierin le die paradoksale van die poesie dat die woord 

twee werelde van stilte verbind. Die stilte wat ontstaan 

by die begeerte om iets te se en die stilte wat heers na die 

geskrewe woord. Elke gedig in Voetskrif is ~ poging om hier

die niet met woorde te bevrug. Dit sluit aan by Breytenbach 

se opvatting soos in sy oeuvre weerspieel, naamlik dat uit 

die ontbinding nuwe lewe voortvloei. Elke gedig ontbind, 

loop dood, maar is juis die beginpunt vir ~ volgende paging, 

~ nuwe lewensvatbare woord. 

Die opheffing van die tyd kom na vore in die skryfproses. 

"In a poem the first phrase contains the last one and the 

51. Suzuki, Shunryu: p.79. 

52. Paz, Octavio: Alternating Current, p.48. 

53. Paz, p.68. 

last one evokes the first. Poetry is our only recourse 

against rectilinear time - against progress 11
•
54 In "droom

waak" skryf Breytenbach: - . 

aan die begin van die gedig is ons weer 

SOOS altyd 

aan die einde van alle tye 

(V,87) 

Die spreker ervaar die tydlose ruimte waarbinne die ek 

sy gewaande vryheid beleef, maar as die lineere tyd opgehef 

word, bly hy nog vasgevang in die· sikliese tyd van herhaling. 

want kom en gaan is een 

en bly is albei 

(V,87) 

Deur progressie met permanensie gelyk te stel, oorbrug 

hy egter die gedagte aan die ego wat ingeperk word. Die 

bevrydende gedagte le in die aanvaarding van die tyd in sy 

veelvuldige gedaantes. Dit word in Voetskrif gepostuleer 

deur die beeld van die spieel, water en denke. 

- die mens is h stroom waar die water deur beweeg

ek bedoel: ons is niks 

behalwe h kom en h gaan 

(V,80) 

Hierin le die begrip van die paradoksale aanvaarding 

van beweging wat terselfdertyd die pas markeer. "Buddhism 

has frequently compared the course of time to the apparent 

motion of a wave, wherein the actual water only moves up 

and down, creating the illusion of a 'piece' of water moving 
55 over the s:urface". 

Wat die denke betref, gerig tot selfondersoek, verneem 

ons dat die spieel wat h blik op die self meet rig h 11 wit 

woord" (V,70) is. Boonop vreet die "donderse swart woorde" 

(V,71) - die gedagtes in die poesie socs hul hul beslag in 

die denke (miershoop) kry - alle moontlike antwoorde op. Die 

uitkoms is: 

54. Paz, p.67. 

55. Watts, p.143. 

laat die s~ieel dan die werklikheid wees 

en die werklikheid ~ spie~l 

(V,72) 

Getrou aan die Boeddhistiese opvatting word daar van 

die egoistiese siens-wyse afgesien: "The perfect man employs 

his mind as a mirror. It grasps nothing; it refuses nothing. 

It receives, but does not keep 11
•
56 Die essensie van mens

wees l~ in die besef! 

"wanneer ons mekaar in die oe kyk, vriend, vyand, 

soos die stroom water spieel 

(. .. ) 

dan is ons net mens 

(V,86) 

Daar moet nie te veel gesoek word na die sin van die be

staan nie. Dit is egoisties en egoisme lei tot die onnatuur

like leefwyse: 

en ek vermoed: "wil u u spieel van slytasie vrywaar? 

moet dan nie te dikwels in sy dieptes kom staar" 

(V,94) 

maar ek weet ook: "the sense of living 

is learning to survive 

life" 

(V,94) 

Die bevryding wat die Zen-Boeddhisme meebring, is ~ 

aflegging Van alle tydsorientasie of tydsgerigtheid. Die 

oomblik of NOU is tydloos en ongebonde. Dit is die oomblik 

sender die bande met verlede en hede, want laasgenoemdes is 

'n resul taat van die verbeelding. 

There is only this now. It does not come from anywhe~e; 

it is not going anywhere. It is not permanent, but it 

is not impermanent. Though, moving, it is always still. 

When we try to catch it, it seems to run away, and yet 

it is always here and there is no escape from it. And 

when we turn round to find the self which knows this 

56" Watts,·p.39. 

moment, we find that is had vanished like the past. 57 

In Breytenbach se oeuvre is die problematiek van tyde

likheid, hoe hy horn oak al daarteen verset, n kerngegewe. 

In die gedig "mens" skryf hy: 

"ons is reisigers van nerens na die niet 

(en terug) 

(V,86) 

Watts verklaar dienooreenkomstig: "Zen has no goal; 

it as a travelling without point, with nowhere to go. To 

travel is to be alive, but to get somewhere is to be dead 11 •
58 

Soos die gedigtitel "~" ook aandui, vereenselwig die spre

ker horn met die mensdom op sy lewensreis. Wie Breytenbach 

van selfbeheptheid beskuldig, sal in Voetskrif sy teenspraak 

Vind. P.H. Roodt merk myns insien~ tereg op waar hy horn 

oor Breytenbach uitlaat: "En in horn word houdings en ge

sindhede geprojekteer wat dikwels die moderne mens in die 
59 algemeen raak". 

57. Watts, p.220. 

58. watts, p.215. 

59. Roodt, P.H. in "die ek is nie ek nie: breyten en 
van wyk louw:" Tydskrif vir letterkunde, Nuwe 
Reeks XVIII:2, Mei 1980, p.54. 

HOOFSTUK 5 

Wat betref die spreker se vermoe om horn in die NOU te 

vergewis van sy persoonlike situasie, en nie (volgens die Zen

Boeddhistiese prinsiep) die ego te negeer nie, open die bun

deltitel interessante perspektiewe. In hierdie hoofstuk wil 

ek ingaan op die voet en die reismotief wat daarmee saamhang. 

Die klem sal veral val op die reis as tydsfenomeen, dit wil 

s@, as geestelike orientasie binne die tydruimtelike ervaring. 

5.1 VOETSKRIF AS TITEL 

In Breytenbach se oeuvre is die burideltitel deurgaa:ns 

~ bindende element. Dit funksioneer oorkoepelend vir sover 

dit tematies skakel met die eenheidsgedagte wat die gedig

reeks veronderstel. Raidt wys in hierdie verband daarop dat 

beelde of sekere sirnbole nie die enigste eenheidskeppende 

elemente binne bundelverband is nie. Sy verwys ook na die 

eenheidskeppende funksie van die geimpliseerde spreker: "'n 
Dramatiese' 1 Ek' of tragiese held is vol gens Mossbp die een

heidsprinsipe in die 'poesiedrama' Les fleurs du mal. Die 

titel is egter die kriptiese simbool van die drarna11
•

1 

Wat Voetskrif betref, is die geimpliseerde spreker - die 

ek, of dan soms ook 'n b;l - 'n gevangene, nie net in 'n gevange

nis nie, maar ook in die poesie. "(Die wyse dwaas en ars poe

tica)" vergelyk die onvermoe van die digter met die van die 

dwaas wat homself in ~ woestyn bevind: 

tevergeefs, alles tevergeefs; om horn was die dorre 
woorde 

soos sand en sand -
(V,35) 

sodat hy vermoeid homself uitstrek ''in ~ gestreepte kabaai 

met sy lui t st om soos 'n bl om" ( V, 35) terwyl · 'n "hondmak 1 eeu" 

aan horn korn snuffel. Die "gestreepte kabaai" verwys moontlik 

na tronkdrag en die luit na die poetiese instrument wat met 

stomheid geslaan is. Hierdie beeld is ontleen aan Die slapen

de sigeunervrou, 2 ~ skildery van die Paryse· skilder Henri Rous-

1. Lindenberg, E~, Raidt, E., en Verhage, J.A.:· Dietse 
Studies, p.117. 

2. Sien Gardner's Art through the Ages, De la Croix, H. 
en Tansey, R.G., sesde uitgawe, New York, 1975, p.708. 

seau. ~ Surrealistiese uitbeelding van ~ slapende sigeuner

vrou met haar snaarinstrument terwyl ~ leeu teen die agter

grond van 'n maanlandskap aan. haar snuffe.l. Van belang hier 

is die vereenselwiging van die dwaas met ~ sigeuner. Die 

digter is ~ eensame swerwer soos die sigeuner. Hy reis te 

voet op soek na herberg. Dit is dan ook betekenisvol dat 

die sigeuner homself in ~ woestynlandskap bevind, net soos 

die dwaas wat in die gedig "uitgeput in die woestyn gaan le" .. 

Die uitputting kan herlei word na die moeitevolle d{gproses, 

want'om horn is die "dorre woorde I soos sand en sand-" (V,35). 

As die dwaas in die sand gaan le en "in die slaap ( ... )val", 

roep dit die verwysing van die spreker in die canto in herinnering. 

ek wil op ~ bed van woorde gaan le stop 

ek wil die droom sy eie bleed laat proe stop 

(V,24) 

Deur slaap word die droom moontlik - net soos die sur

realistiese uitbeelding in die skildery die verbeelding en 

fantasie vrye teuels gee. Voetskrif omvat die gedroomde be

staan in velerlei fasette: die reis, te voet, dui op die 

langsame en moeisame proses om die weg wat te voet afgele 

word, weer te gee. Die voet skryf as't ware in die sand en 

die sand is, soos die gedig te kenne gee, die woorde. As 

woorde boonop gelykgestel word aan miere - in die canto, p.21 

is die afleiding dat die skrywe in die sand gelykstaan aan 

die "miere se stofskrif" (V,54), voetnote soos die titel 

aandui. Die Ars Poetica in Voetskrif bevestig dat poesie 

soos voetnote, aantekeninge langs die lewensweg is. Dit is 

verslaggewing, maar die klem wat val op die voetnoot as re

latief beknop, dui op die ingeperkte ruimte waarbinne die 

spreker gevange sit. Die ti tel Voetskrif kan hiervolgens 

beskou word as die "kriptiese simbool" van die tronkbelewenis. 

Die reis deur tyd en ruimte binne die tronk le op ver

skillende vlakke: 

5.1.1 DOOD 

Wat Woodward van Pound se Canto's se, lyk my oak hier 

ter sake: "he too will traverse the realm of the dead in 

the course of the epic, reliving their voices and their deeds 

through the creative empathy of translation, imitation or 

quotation, and seeking in every sphere the recurring instan

ces of order, taste and civilisation 11 •
3 

In gedig nr. 4 tree hy in gesprek met die gestorwe Lor

ca, en daarna met Osip Mandelstam wie se dood die beeld van 

'"n spoor in die sneeu" (V, 6) oproep. Di t kan herlei word 

na die vraag "(voetpad? en afgrond)" (V,4) waardeur oor die 

onvermydelike uiteinde reeds bespiegel word. Die spreker 

sien homself ook so oud "soos wintersneeu in die gate" (V,10). 

Die voet verbind lewe en dood: "die veroordeelde (wat) 

met alle geweld aan sy voetspore hang" (V,11). Self beweer 

die spreker: "albei my voete nog stewig in die gruis" (V,19) 

terwyl hy teenoor Pound bely: 

want gevangeneskap 

is mos bloedgif 
.. ne 

sterwende wolf 

(V,20) 

Hy weet dat die gevangenis 'n "graf" (V,16) is - hy "is 

ingegroei in die wit van die tronk'' (V,13). Daarom knoop 

hy in die canto ~ gesprek met Pound aan aangesien hy horn in 

die land van die dooies bevind. Ook Sint Kruisjan word be

trek. Hy hang immers onderstebo, dus, by implikasie, aan 

sy voete. 

In sy debuutbundel verklaar Breytenbach "Dood begin by 

die voete" (Y,6). Verhoeven sluit hierby aan. Die voet is 

"het lichaamsdeel, dat het eerst sterft en koud wordt, d.w.z. 

onpersoonlijk wordt 11 •
4 Hierdie afsterwe word in Voetskrif 

met sowel die mier as die skoen in verband gebring. In 

"(plagiaat)" bevind die "sleeplyfmier met die een afpoot" 

3. Woodward, A.G. in "Ezra Pound: From Enlightenment 
to Myth": Standpunte, nr. 146, jg. 33, nr. 2, 
April 1980, p.36. 

4. Verhoeven, Cornelius W.M.: Symboliek van de voet. 
Doktorale Proefskrif in die Lettere en Wysbegeerte, 
R.K. Universiteit Nijmegen, 1956, p.127. 

horn in die sel. Hy het afgedwaal en in gedig nr. 30 is hy 

dood sodat die skryfproses aan die "mier se stuiptrekkings" 

(V,63) gelykgestel word. Die digterlike skryfproses is ge

lyk aan die sterwensproses. Vroeer in die gedig het die 

spreker sy skoen - geskenk van sy geliefde - aan die mier 

voorgestel. Die skoen het "haar hand", dit wil se die ge

liefde s'n, vroeer en dus in die sorgelose vrye l~we geken. 

Nou is hy slegs "'n ontbinde siel" ( V, 62). Die spreker se 

enigste aandenking aan die lewe is ~ skoen en dit sluit aan 

by die tradisie om gestorwenes se ~koene in hul graf te sit 

vir die reis na die 11 Jenseits 11
•

5 Diegevangenis word juis 

as ~ graf beskou. Die skoen dui ironies genoeg op ~ min

derwaardige kledingstuk. Amos 2:6 vertel van die behoeftige 

wat vir ~ paar skoene verkoop is. Die spreker in Voetskrif 

beskik wel oor sy skoen, maar die funksie daarvan het verval 

omdat hy nou in die doodsheid van die gevangenis verkeer. 

Die skoen wat die lewe moes verken, daar waar die buite en 

die geliefde is, roep slegs 'n herinnerde bestaan voor die 

oog. 

Gedagtig aan die voetstappe van die terdoodveroordeeldes 

(nr. 6) kom daar by die aanskou van die verslete skoen die 

bepeinsing: 

dis 'n klein voetstap, 'n verflouing slegs, 'n woordomdraai 

tussen die daad en die dood -

ek het jou handmak gemaak, jy skulp 

my voet en ek kleef jou aan 

(V,62) 

Die skoen verken die niemandsland tussen lewe en dood 

soos in die canto die "niemandswoord" (V, 24) 'n brug tussen 

die twee werelde probeer slaan. As die skoen bowendien "hand

rnak" is, neem dit die rol van die hand in die skryfproses 

oor en raak dit ~ letterlike skryf met die voet. Die skryf

wyse is soos die van 'n gestremde en di t is geen luimige spel 

nie~ want die leuse vooraf lui: 

("nee, Kolonel, 

ek speel nie; 

5. Verhoeven, p.139. 

ek soek speling 

in die Hel.") 

Die Hel heet ook die "Anderp1ek" (V,28) en soos in 

hoofstuk 3 aangetoonj is die hel ook ander mense. Dit is 

as gevolg van inperking dat daar met die voet geskryf word. 

Gevangenskap dwarsboom die lewe en verhoed normale kommuni

kasie. En as gevangeneskap gelykgestel word aan die dood 

word die geliefde gevra: 

maar al sou jy dit nodig vind om my spore 

uit te wis, dan is dit ook goed -

want ek is nie in die herfs nie 

en oorblyfsels verrinneweer net; 

(V,59) 

Hierdeur word die doodsgedagte opnuut beklemtoon aange

sien dit gebruik was om die voetspore van die dooie uit te 

vee as blyk dat hy heen is na ~ plek waarheen die lewendes 

nie kan deurdring nie. 6 In die slotgedig "Noorde, vir M.W.S. 

en F.0." word die reismotief volvoer deur die daarstelling 

van die voet as verbindingselement tussen lewe en dood. Die 

akkedis en die trapsoetjies word voorgestel as: "gesante 

elk met slegs 'n enkel boodskap in die lyf en in die loop" 

(V,95). As versigtige boodskapper - trapsoetjies - en as 

gekamoefleerde - verkleurmannetjie - wat "anderman se skoene" 

(V,96) dra, het hy die lewe verken. Sy "voete sou soekend 

oor hierdie hol strate wandel" (V,96) en as vermomde sluit 

hy aan by Keats en Opperman se sienings van die digter as 

"camelion". Oor identiteit laat Keats horn soos volg uit: 

''the poet has none; no ~dentity - he is certainly the most 

unpoetical of all God's Creatures 11
•

7 

As draer van die idee van lewe moet die verkleurmanne

tjie egter swig as die boodskapdraer van die dood, die akke

dis, sy "beskermende woordhuid" (V,96) van horn slag. As 

verkleurmannetjie -digter met sy "een goue druppel tong" wou 

hy die "sel" (gevangeneskap) "met daardie goud", te wete. 

6. Verhoeven, p.142. 

7. Bate, W.J.: Keats. A collection of critical essays, 
p.66. 

die boodskap van onsterflikheid beslaan. Nou ervaar hy aan 

eie lyf hoe ~ reis te voet en deur die poesie, ironies ge

noeg, die dood bevestig. 

5.1.2 ZEN-BOEDDHISME 

Die spreker in Voetskrif beoefen die zazen en wend horn 

in gedig nr. 4 tot Han-sjan in die reel: "is jy dan die 

enigste weg" ( V, 6). Waar. die nadruk hier val op "weg" kom 

die reismotief opnuut onder die aandag. Han-sjan skryf sy 

verse "in struik en wolk en pereltraan en voetval". By Brey

tenbach maak gevangenskap so ~ vrye omgang met die natuur 

onmoontlik. Die vereenselwiging met Han-sjan berus hoofsaaklik 

op ~ geestesverwantskap. Vandaar dat die spreker in Voetskrif 

die zazen beoefen. Meditasie betrek ook die moontlikheid 

van opheffing van die sikliese tydsaspek soos in die begrip 

karma saamgevat. Han-sjan kon immers hieraan ontsnap omdat 

hy "verder as Noodlot en Waarom kon gaan" (V,6). Die spre-

ker wil "na die rante gaan" en leef "soos net die dood nog 

kan lewe" (V,7). Sy begeerte om aan die tyd te bntsnap, 

staan gelyk aan die negering van die tydruimtelike bestaan 

soos by Han-sjan. Die gedagte aan die doodsheid van die ge

vangenskap sal so draagliker en aanvaarbaar gemaak word. 

Die dualistiese begrip lewe en dood, soos verteenwoordig· in 

verkleurmannetjie en akkedis i.n die 'slotgedig, word .sodoende 

in die eenheidsbegrip van die Zen-Boeddhisme opgelos. 

Daar is reeds in hoofstuk 4 gewys op die korrekte sit

houding tydens die zazen. Dit is betekenisvol dat daar van 

die skoene ontslae geraak moet word veral as heilige grond 

betree word. In "verwoesting, die wrak" lui dit: 

trek jou skoene van jou voete af want jy staan 

op heilige grond 

(Y,76) 

en in "Die beloofde land": 

trek die skoene van jou voete af om sender skoenspore 

te sluip 

(S,20) 

In nr. 34, :u ( gedig op toi1etpapier) ", word daar melding 
• 

gemaak·van "die geheiligde ruirnte" (V,49) waarbinne die zazen 

plaasvind. Hiertydens keer "die beelde van my wereld" terug. 

In die canto keer die herinnerde wereld telkens terug. In 

"(tuisland Kanaan)" is daar sprake van 'n "breed sit" (V,42) 

vol selfbelang binne die "Beloofde Land". In die slotreels 

"(my land in die winter)" word die land verken en deur middel 

van die droom word die gees h gekarteerde landskap van heu

wel en berg totdat daar na die hart van die binne1and en 

Johannesburg deurgedring word. Hierdie metropool verken hy 

in 11 anderman se skoene" ( V, 96). Die dra van "geleende vere" 

(klere) word gekoppel aan h antler volksliedjie waarin die 

Roelandstraatsituasie skuldbesef en selfblaam opnuut belig: 

0 Johannesburg! 0 alla basie, wat het ek gemaak? 

dit is n6u en dit is hier 

(V,97) 

Dit is volkome in ooTleg met die Zen-Boeddhisme en iro

nies dat juis die n6u en die hier van primere belang is. 

Die paradoksale getuienis van bevryding en gevangenskap word 

sodoende in die Zen-Boeddhisme bevestig. Laasgenoemde bring 

insig in die eie situasie. 

Verkenning deur middel van die zazen hang ten nouste 

saam met die sithouding. Die voete word ingetrek soos in die 

geval van h vliegtuig die wiele vir die vlug ingetrek word. 

Die vlug uit die gevangenis geskied sander voete, want dit 

is 'n geestesvlug. Tog getuig die si thouding nogtans van 'n 

verbondenheid met die aarde en daarom, paradoksaal, van ver

ganklikheid. 

5.1.3 DIE POeSIE 

Die gevangenskaptema deurkruis die hele bundel en die 

gebondenheid lei natuurlikerwys tot ontvlugting. Daarom is 

die voetskriftema oak terselfdertyd ~ vlugskrif wat om ont

koming pleit. Die voet as reisinstrument word soos h voel

horing uitgestoot om die tydruimtelike bestaan te verken. 

Verhoeven merk op: "Ein gutes Fuss ist ein gutes Auge 11 •
8 

In Voetskrif raak die- voet as't ware~ geestesoog, maar soos 

in die geval van alle legendariese en mitiese wesens is die 

voet oak h kwesbare ledemaat, vergelyk Oedipus. Breytenbach 

se tronkbundel is in die opsig h sprekende toonbeeld van die 

8. Verh~even, p.180. 

kwesbaarheid van ~ lewe. 

Die poesie word nietemin benut as verslag van ~ reisiger 

en die diensbaarheid daarvan word aangewend vir saver die 

kuns horn leen tot ~ verbeeldingsvlug. 

Pablo Neruda word as 'n "loopvuur" ( V, 25) beskou, di t 

wil se as reisende ambassadeur, vlugteling en as digter van 

die bnrustige gees. T'ao Yuan-ming se trooswoorde: 

"Die vlieende voels keer twee-twee terug. 

In hierdi e dinge skuil 'n dieper betekeni s." 

(V,26) 

word lewend gehou. Dienooreenkomstig word die hart aange

moedig om te vlieg (V,3) en die "(vers as boodskapper)" word 

gebruik om kontak met die geliefde te maak. Die geheue word 

beskou as '"n kou vol voel tj ies" ( V, 15) en die canto word in

gespan as rekker om met Ezra Pound kontak te maak. 

Die reis die poesie in geskied sander kompas en kaart 

(V,34), maar ~brief van die geliefde is genoegsaam om na 

haar uit te reik (V,44). Die waagstuk word benadruk in die 

feit dat die spreker se trouskoene van glas is (V,47) - van

daar die versugting: 

mag alles, 

dit alles, die woorde en pluime en vaandels 

boodskappers wees van die verlossing 

(V., 47) 

Die selfperspektief bly ook nie uit nie: hy is "vermis

te" en "voetganger" ( V, 52). Dus: soos 'n jong sprinkaan san

der vlerke, en daarom aan bande gel@. Desnieteenstaande loop 

hy agter die woorde aan: "agter die hoere met die blink klan

ke" ( V, 52). Die re is word ge lykgestel aan die soektog van 'n 

minotaur deur 'n labirint. (V, 70). 'n Reis deur die doolhof 

van die eie bestaan, en wel gelykstaande aan die oerbestaan 

van die wese, vandaar die minotaur. Die gebruik van die beeld 

van die bene van die lamme wat slap afhang (V,72), dui dan 

oak op die onvermoe om normaal te reageer op die selfonder

soek. 

Daar word uitgereik na vroeer bundels - selfs die aan

vangsbundel - in twee kart fragmente en die vermelding van 

die spoorlyne beklemtoon die reismotief in en deur die poesie. 

As die onderneming nie slaag nie word menslike gebreke belig 

vir sover dit skakel met eie tekortkominge. In die gedig 

"mens" kom die bevestiging dat die mens "verdorde vlerke" 

( V, 80) het, dat hy 'n "twee been verskrikking" ( V, 81) is en 

dat hy met sy "voete in die drek" (V,82) staan. Die gevolg

trekking is: 

"gn.s is reisigers van nerens na die niet 

(en terug) 

(V,86) 

Die gedagte vind sy bevestiging in die feit dat die 

spreker se kom en gaan ook ~ bly ·impliseer (V,87). Biogra

fies sou dit kon slaan op Breytenbach se vertrek na die buite

land, wat sy ballingskap onderskryf, terwyl sy uiteindelike 

terugkeer ook 'n ballingskap veronderstel. Ballingskap ten 

opsigte van die lewe en vryheid. 

HOOFSTUK 6 

SAMEVATTING 

Voetskrif vertoon wat <lie tema betref velerlei ooreen

komste met vroeere Breytenbach-bundels. Binne die tydruim

telike bestaan word die register v~n menswees opnuut bestryk. 

Lewe en dood, gevangenskap en vryheid, vrees en hoop beweeg 

tussen die pole werklikheid en poesie. 

Die woord bly n denkbeeldige wereld handhaaf terwyl die 

werklikheid die illusie nie duld nie. In Voetskrif kan die 

woord die gevangenskap en die afwesigheid van die geliefde 

nie ongedaan maak nie. Die betrokkenheid by die geliefde 

bied die digter egter die geleentheid tot selfondersoek in 

die poesie. Deur onder andere die Boeddhisme, en veral die 

Tantriese Boeddhisme (sien Lotus) kom die digter al lerend 

en ervarend tot die werklikheid. Die menslike liggaam is 

n kosmos in die kleine waarin die realiteit gerealiseer word. 

Hierdie betrokkenheid van mens en mikrokosmos (aarde) is die 

grondstof vir sy poesie. 

In Kouevuur skryf Breytenbach: 

die aarde is nie God s'n nie 

kyk die aarde is nie van die Duiwel 

want die aarde behoort aan die mens 

en die mens is aarde s'n 

(K,82) 

Dit word gese van "die mens tot sterwens toe siek van 

die hoop". Later beaam hy ook "want gaan alle gedigte dan 

nie oor en om die mens nie? '' ( V, 80). Sy verwantskap met, 

ander digters is opvallend, veral tematies, en in die opsig 

is n vergelyking met Gerrit Achterberg insiggewend. Soos by 

laasgenoemde staan die herwinning van die verlore tyd voorop. 

Iri n poging om die gestorwe geliefde te herroep, word 

daar van Achterberg se werk gepraat as "horisontale poesie". 1 

Dresden wys daarop dat Achterberg nie soos die meeste roman

tiese digters "vertikale poesie" bedryf nie. Daarvolgens 

probeer die digter die hede ontvlug na n gelukkige verlede of 

sinvoller toekoms. Achterberg, daarenteen, beweeg in sy 

1. Dresden, S. in sy opstel "Horizontale poezie" in 
Nieuw kommentaar.op.Achterberg (Middeldorp, A.(red.)), 
p.13. 

met Voetskrif. Telkens trag Achterberg om in die "wedloop 

tussen taal en tyd113 met die gestorwene kontak te maak. Her

haaldelik probeer hy om tydens die donkerte van die nag die 

gestorwene deur middel van die woord te wek voor die dagken

nis van mislukking deurbreek. Rodenko merk op: 

Van het begin af aan heeft Achterberg in die vrouw de 

'middelaarster' tussen danker en licht gezien. 4 

Breytenbach benut ook die nag as die moment waarin die 

geliefde genader kan word. Soos in h0ofstuk vier aangetoon, 

word die droom gebruik om die ontmoeting te bewerkstellig. 

Die geliefde maak die vrees en afwagting draaglik. Vryheid 

word gewaan deurdat die droom gevangenskap wil ontken en die 

poesie verlossende krag skenk. As die spreker boonop lewens

ruimte in die poesie soek, lyk Plokker se opmerking oor Ach

terberg hier ook van toepassing: "De dode geliefde, die hij 

tot leven wil wekken is geen mens, doch het woord, het ge

dicht11. 5 

Die vers word nou voorgehou as boodskapper van oorlewing. 

Binne die poesie funksioneer die droom primer vir saver dit 

die tydruimtelike bestaan - die geliefde hierby ingeslote -

bestendig. Inderdaad ~ geval, SOOS Walravens se, waar die 

droom "de vader van de hedendaagse poezie (is) geworden 11 . 6 

Opgesluit in die werklikheid, en dus tydsgebonde, strewe die 

droom na die transendente. Soos in Achterberg se geval waar 

die gestorwe geliefde haar ~n die tydlose ruimte van die dood 

bevind, sit die spreker in die tydloosheid van die gevangenis. 

Daarom bied die droom die spreker die geleentheid om die 

hede teen te gaan en die verlede in ~ tydlose nou te omskep, 

en die geliefde daar te ontmoet. Op die wyse word die gelief

de die toekoms ingedra en in die verlede teen verval gevrywaar. 

-3. Sien Gerrit Achterberg Verzamelde Gedichten, p.926. 
("Stenografie"). 

4. Rodenko, P. in "De duizend-en-een nachten van Gerrit 
Achterberg" in Nieuw kommentaar Op Achterberg, p.37. 

5. Plokker, J.H. in "Gerrit Achterberg en de droom" in 
Nieuw kommentaar op Achterberg, p.156. 

6. Walravens, J. in "De droom en de moderne poezie" in 

Die spreker bly deurgaans die midd~lpunt, want hy ma

nipuleer die bowewerklikheid, die duur van die nou in sy 

gedig en, daaruit voortspruitend~ sy lewe. Volgens Bergson 

se definisie van die innerlike belewenis van die tyd probeer 

die spreker die bedreiging uit sy lewe weer. Deur die ver

lede te transformeer en sy inperking te probeer besweer, ver

val hy in die illud tempus - tydloosheid van die droom. As 

dit misluk, probeer hy horn berus in die Zen-Boeddhistiese 

verwerping van die tyd as waarneembare fenomeen. Maar ook 

dit misluk. 

Die poging van die spreker om halfpad deur sy lewe in 

die poesie skuil te gaan, is 'n moontlike leefwyse. Sy odys

see, soos in die canto en die bundel onderneem, bring horn 

in aanraking met die geliefdes en mede-skrywers. Maar die 

donkerte; soos gesuggereer in die talryke drome en die dui

sternis van die eie bestaan, dwing horn tot die gevolgtrekking 

dat almal maar net "mens" is (V,86). Gevangenskap is die 

oorheersende motief, want: 

Alle reise is tog eenders. Soos die seeleeu wat staan 

en rondtrippel op die bal, die aarde, om op een en die

selfde plek te bly staan. 7 

Alles en almal markeer die tyd in die hier en die nou. 

As die duisternis opklaar in die slotgedig - blink dag, 

blink nag - bevind die spreker horn in Johannesburg. Waar 

daar in Skry,! na die stad as die "beloofde land" (S,20) ver

wys is, kom die afleiding dat sy voorland gevangeneskap is. 

Sy vryheid word aan bande gele, want "L'Enfer c'est le rythme 

de l'Autre (V,80) en soos deur Sartre beaam: hel is ander 

mense. Jy word in jou poging na selfverwesenliking verhin

der. Die lewe en die dood bly onlosmaakbaar verbonde is die 

slotsom; want in Johannesburg leer hy van die lewe en die 

dood soos deur die verkleurmannetjie en die akkedis voorge

stel. Die reis deur die poesie het dit reeds vroeer in die 

vooruitsig gestel: 

7. Lasarus, B.B. (Breyten Breytenbach): ~ Seisoen in 
die Paradys, p.180. 

dis ~ klein voetstap, ~ verflouing slegs, ~ woordomdraai 

tussen die daad en die dood -

en "die lewe is net 'n handomkeer" 

Achterberg sou reeds vroeer bely: 

van heden 

tot aan die, andre eeuwigheid, 
. , h d 8 is maar een sc re e. 

(V,62) 

(V,69) 

Die estetikus wat in sy verbeelding lewe, kom te staan 

voor die konflik onderliggend aan die skeppingsdaad: 

He views the world through a perspective of images so 

that he even tends to regard his own self as .an image, 

a simulacrum. In short, the danger the aestheticist 

runs is that he is tempted to turn away.from the chal

lenge of reality.
9 

In Voetskrif keer die spreker in sy verbeelding horn weg 

van die werklikheid, maar dit is onteenseglik so dat hy die 

werklikheid van die gevangenis nie kan ophef nie. Ten slotte 

gebruik die spreker die poesie nie om die werklikheid te ant- ~ 

ken nie maar om daarmee te kommunikeer, selfs deur middel 

van die monoloog, want alle taalgebruik veronderstel 'n leser 

of luisteraar. Daarom is Breytenbach se poesie gerig tot die 

MENS omdat hy, volgens Martin Buber se opvatting, die taal 

benut volgens die I-Thou definisie. As Breytenbach in Voet

skrif die woord inspan, is dit met die doel om kommunikasie 

te bewerkstellig. Voetskrif getuig deurgaans van ~ volgehoue 

poging om ~ weerwoord te vind. Dit is dan oak die wese v~n 

alle dialoog en om hier van ~ I-it woordverkwisting te praat, 

is ongeregverdig. Breytenbach rig horn as mens tot sy gees

genote en verbruik of misbruik die woordmedium geensins. 

Die geliefde of medeskrywers moet betrokke wees, nie it-ob-

jekte of klankborde nie. 

8. Verzamelde Gedichten, p.245. 

9. Glicksberg, Charles I.: The ironic vision in modern 
literature, p.117. 

In 'n mate mag die bundel 'n dejavu-belewenis oproep. 

Die gevangenis word as 'n vertroude tuiste ervaar en vanui t 

die posisie word die toekoms en verlede as gegewes verken. 

In sy oeuvre geniet fisiese gevangenskap, hetsy selfopgeleg 

of daartoe verplig, wel voorrang. Daarom is Voetskrif te

maties nie vernuwend nie, maar die onwerklikheid neem skrik

wekkende en deernisvolle gedaante aan. Vandaar die illusie 

en hallusionere belewenis wat die bundel voor die gees roep. 

Die spreker in Voetskrif word ten slotte tot die werk-

1 ikheid, tot die essensie van lewe en dood, teruggebring. 

Enersyds wou hy sy bestaan teen die toekoms projekteer, 

maar andersyds moes hy die hede aanvaar. Die toekoms het 

moontlikhede ingehou, maar aan die begrip Faktizitat - Engels 

facticity - kon hy nie verbygaan nie. 

Factici ty, on the other hand, might be called· the inner 

side of factuality. It is not an observed state of af

fairs, but the inward, existential awareness of one's 

own being as a fact that is to be accepted. No one has 

chosen to be. He simply finds himself in existence. 10 

Faktizitat plaas ~ voorbehoud op alle moontlikheid. 

Die horison dui nooit werklik op ~ onbeperkte lewensruimte 

in die toekoms nie. Inteendeel, dit is onderworpe aan die 

bestaan in 'n tyd en ruimte waarbinne werklike vryheid gewaan 

word. Die mens se keuse is ~ keuse binne opgelegde wetmatig

heid. Alle moontlikheid bestaan binne die raamwerk van die 

bestemming van die lewe en uiteindelik die dood. In Voetskrif 

verkeer die spreker nie net binne die poesie in tydruimtelike 

gevangenskap nie. Hy sit ook vasgevang binne die tydelikheid 

as voortdurende voortvloeiing van oomblik tot oomblik. Waar 

Toffler meen "We are in fact, all citizens of the Age of 

Transcience 1111 verskil Breytenbach wesentlik: 

11 ons is reisigers van nerens na die niet 

(en terug) 

(V,86) 

10. Macquarrie, John: Existentialism, p.189. 

11. Toffler, Alvin: Future Shock, p.50. 

